
G.g. Hetta heftið er ikki liðugt, men ein fyribilsútgáva! 

NÁM 2018 

Samfelagið – og vit  

Arbeiðshefti til samfelagsfrøði í 8. flokki.  
 

Hetta heftið er ikki ein læraravegleiðing, men eitt savn við eykauppgávum til “Samfelagið – og vit”, ið leggur dent á 
førleikamenning. Læraravegleiðingin til “Samfelagið – og eg” var bæði ein læraravegleiðing og eitt uppgávusavn. 
Fyrstu 17 síðurnar av heftinum er at meta sum felags læraravegleiðing fyri alla bókaheildina, meðan seinna helvtin av 
heftinum eru eykauppgávur til fyrstu bókina. Annars verður víst til fororðið í “Samfelagið – og vit”. 

Annars skal nevnast, at á Snar eru fleiri tema, ið kunnu nýtast í samfelagsfrøðiundirvísingini. snar.fo/tema/samfelag-
og-soega/   

Samfelagsfrøðligu førleikarnir eiga at verða vandir í sambandi við øll kjarnaøkini. Hóast allir førleikar sjálvandi ikki 
kunnu verða vandir alla tíðina, eiga allir fakligir førleikar at verða vandir á hvørjum ári, so at næmingarnir fáa høvi at 
byggja víðari á undanfarnar royndir. 

Førleikarnir niðan fyri eru orðaðir í tveimum setningum. Tann fyrri setningurin orðar grundleggjandi fakligar førleikar, 
meðan tann seinni orðar eina víðkaða fatan av førleikunum. Dugnaligastu næmingarnir eiga at megna tað seinna, 
meðan allir eiga at megna tað fyrra. Hetta eggjar til, at undirvísingin verður tillagað og ger hana meira fjøltáttaða. 
T.d. kann verða arbeitt við sama evni, har næmingarnir fáa hóskandi venjingar, sum førka teir víðari. Nevnast skal 
somuleiðis, at tað eru sera ymiskir hættir at menna hesar førleikar, og tað er tann einstaki lærarin, sum velur 
hóskandi háttalag. 

Næmingurin dugir: 

 At lesa samfelagsfakligar tekstir. At samanbera og meta um samfelagsfakligar tekstir. 

 At lesa einfaldar hagtalsmyndir og tabellir. At lesa størri, torskildari hagtalstilfar, umframt at samanbera 

ymisk hagtøl.    

 At lesa og endurgeva einfaldar hugtaksmyndlar. At knýta hugtaksmyndlar til kvantitativa og kvalitativa vitan. 

 At orða fakligar ivamálsorðingar og svara teimum. At skilja millum ivamálsorðingar og háttaløg á ymiskum 

taksonomiskum stigum (Bloom).  

 At fremja samfelagsfrøðiligar kanningar, bæði av kvalitativum og kvantitativum slagi. At skilja, nær teir 

ymisku kanningarhættirnir eru hóskandi at brúka. 

 At leggja fram faklig úrslit munnliga. At brúka ymiskar framløguhættir, m.a. eisini at brúka KT at stuðla 

framløgur við. 

 At eygleiða einfaldar samfelagsligar samanhangir í nærumhvørvinum. At gera kanningararbeiði úti í 

samfelagnum, har smærri einfaldar samrøður ella spurnakanningar verða nýttar. 

 At leita sær týðandi og álítandi vitan, bæði gjøgnum internetið og fysiskar miðlar. At nýta grundleggjandi 

keldukritikk. 

1 Brúkarasamfelagið 
 

Undirvísingargongdir: 

 Brúksmynstur 

 Prístal og prísvøkstur 

 Linjurættur búskapur og ringrásbúskapur 

 Les tað við smáum! 

 

 

Mynd: Napoleon Smith, 2018  

Brúksmynstur 
 

Næmingabók, síða 6-9 

Førleikar:  

 At lesa einfaldar hagtalsmyndir og tabellir. At lesa størri, torskildari hagtalstilfar, umframt at samanbera 

ymisk hagtøl.    

Tað finnast ikki nógv tøl fyri brúksmynstrið hjá føroyingum. Tvær kanningar finnast frá 1998 og 2007, ið liggja sum 
grund undir vektunum fyri brúkaraprístalið frá ávikavíst 2001 og 2009. Hendan seinna er framvegis galdandi. 

 Les hesi tøl saman við næmingunum.  

 Tosið um prosentbýti og tendensir (rák).  

 Kjakist um hvussu støðan kann hugsast vera í 2018. Bið næmingarnar grundgeva.  

Brúksmynstur – víðkað 
Øll tølini omanfyri eru at finna á Hagstovu Føroya: “IP02060 Vektargrundarlag undir brúkaraprístalinum, prosentbýti 
skift á vørubólkar og tíðarskeið”. Eru næmingarnir væl fyri tøkniliga, ber til hjá teimum at fara inn at kanna fleiri tøl.  

Prístal og prísvøkstur 
 

Næmingabók, síða 6-9 

Førleikar:  

 At lesa einfaldar hagtalsmyndir og tabellir. At lesa størri, torskildari hagtalstilfar, umframt at samanbera 

ymisk hagtøl.    

Prísirnir eru ikki teir somu í dag sum fyrr. Á Hagstovu Føroya finnast tøl hesum viðvíkjandi. “IP02050 Brúkaraprístalið, 
ársmiðal og ársmiðal prísvøkstur (1940-2017)”. Tølini eru sett saman í eitt “kombinatiónsdiagramm”. 

 Avles teir báðar grafarnar. 

 Nær hendu størstu príshækkingarnar? 

 Hví munnu vera so stórar príshækkingar í ávísum tíðarskeiðum?  

 Samanberið kostnaðin fyri Anders And-bløðini niðanfyri. 

 Teknið eina stabbamynd, ið vísir broytingina. 

 Samanberið við prístalsgondina. 

 
1950: 75 oyru 
 

 
1971: 1 króna og 75 oyru 

 
1980: 4 krónur og 95 oyru  

2018: 34 krónur og 95 oyru 

Linjurættur búskapur og ringrásbúskapur 
 

Næmingabók, síða 10-13 

Førleikar: 

 At lesa og endurgeva einfaldar hugtaksmyndlar. At knýta hugtaksmyndlar til kvantitativa og kvalitativa vitan. 

 

Linnjurættur búskapur merkir m.a., at ting verða tveitt burtur, tá tey eru nýtt.  

 Les og skil modellina saman við næmingunum. 

 Veljið nøkur ráevni (t.d. kopar, træ ella frukt) og gerið hugarok um hvussu hesi ferðast gjøgnum búskapin. 

 Hvørjir kostnaðir eru í ymisku liðunum? 

 

Um næmingarnir skilja hesi viðurskifti væl, ber eisini til at tosa um orkunýtslu og burturkast í ymisku 
framleiðsluliðunum.  

 Hvør orkunýtsla er í ymisku liðunum? Skrivið stikkorð á myndina. 

 Hvat burturkast stendst av ymisku liðunum? Skrivið stikkorð á myndina. 

    

 

 

 

  

Ráevni Framleiðsla Flutningur Søla Nýtsla Burturkast

Ringrásbúskapur merkir, at ting verða endurnýtt, heilt ella partvíst. Skilt verður viðhvørt millum hugtøkini 
“endurnýtsla”, har framleidda vøran verður nýtt aftur, og “endurvinning”, har brúkta vøran verður pettað sundur í 
smærri lutir – ella enntá í grundevni.  

 Velið nøkur ráevni, ið kunnu endurnýtast. 

 Setið orð á brotstrikurnar á seinnu myndini. 

Dugnaligir næmingar megna at skilja hesa myndina. Til ber eisini at fáa meiri vitan á hesi heimasíðuni: 
https://cirkulaer.com/2017/05/24/cirkulaer-oekonomi/  

Les tað við smáum!  
 

Næmingabókin, síða 14-19 

Førleikar: 

 At fremja samfelagsfrøðiligar kanningar, bæði av kvalitativum og kvantitativum slagi. At skilja, nær teir 

ymisku kanningarhættirnir eru hóskandi at brúka. 

 At eygleiða einfaldar samfelagsligar samanhangir í nærumhvørvinum. At gera kanningararbeiði úti í 

samfelagnum, har smærri einfaldar samrøður ella spurnakanningar verða nýttar. 

Ein vøra er ikki bara ein vøra. Stórur munur kann vera á góðskuni, alt eftir slag. Málið er eisini at læra næmingarnar 
at vera tilvitaðar brúkarar. 

Finn fram líknandi vørur av ymiskum slagi. T.d. súltutøy, majones, livradeiggj o.s.fr. Vel bílig og dýr sløg av vøruni. 
Hvørjar rávørur eru í? Hvussu nógv sukur er í? Hvussu við øðrum ílatingarevnum? 

Til ber eisini at skipa hetta sum ein hugnatíma, har ymiskir næmingar taka ymiskar vørur við. Síðani ber til at 
samanbera vørurnar. 

Vikuroknskapur (heimaarbeiði) 
 
Næmingabókin, síða 6-9 

Førleikar: 

 At fremja samfelagsfrøðiligar kanningar, bæði av kvalitativum og kvantitativum slagi. At skilja, nær teir 

ymisku kanningarhættirnir eru hóskandi at brúka. 

Næmingarnir seta upp eitt skjal, ið sýnir hvussu nógvar pengar tey nýttu til ymiskt ting gjøgnum eina viku. Sìðani 
tekna næmingarnir hvør sína stabbamynd, ið sýnir hvat teir nýttu hvønn dag.  Hetta kann gerast í skúlanum. 

Dagur Nýtsla Kostnaður 
Mánadagur  

 
 
 

Samanlagt 

 
 
 
 
 
 

Týsdagur  
 
 
 

Samanlagt 

 
 
 
 
 
 

Mikudagur  
 
 
 

Samanlagt 

 
 
 
 
 
 

Hósdagur  
 
 
 

Samanlagt 

 
 
 
 
 
 

Fríggjadagur  
 
 
 

Samanlagt 

 
 
 
 
 
 

Leygardagur  
 
 
 

Samanlagt 

 
 
 
 
 
 

Sunnudagur  
 
 
 

Samanlagt 

 
 
 
 
 
 

Samanlagt   
Í meðal hvønn dag   

Keyp ein bil 
 

Næmingabókin, síða 14-19 

Førleikar: 

 At fremja samfelagsfrøðiligar kanningar, bæði av kvalitativum og kvantitativum slagi. At skilja, nær teir 

ymisku kanningarhættirnir eru hóskandi at brúka. 

 At eygleiða einfaldar samfelagsligar samanhangir í nærumhvørvinum. At gera kanningararbeiði úti í 

samfelagnum, har smærri einfaldar samrøður ella spurnakanningar verða nýttar. 

Bilasølur og bankar bjóða brúkslán til at keypa bilar. Gerið somu útrokning á heimasíðunum hjá t.d. Betri Banka, Bank 
Nordik og Reyni Service. Hvat loysir seg best? Eru serligar treytir? Veljið sjálvi prísin á bilinum, hvussu stór eginfígging 
er og hvussu langa tíð tit vilja gjalda bilin niður.  

Leitorð: “Betri Banki Billán”, “Bank Nordik Billán”, “Reyni Finans” 

  

Reyni Service (dømi) 

 

 

Betri Banki (dømi) 

2 Rúsdrekka, rúsevni og tubbak 
 

Undirvísingargongdir: 

 Avleiðingar av rúsi 

 Rúsur og leiklutir 

 Liv lívið 

 

Mynd: Napoleon Smith, 2018 

Avleiðingar av rúsi 
 

Næmingabókin, kapittul 2 

Førleikar:  

 At lesa samfelagsfakligar tekstir. At samanbera og meta um samfelagsfakligar tekstir. 

 At leita sær týðandi og álítandi vitan, bæði gjøgnum internetið og fysiskar miðlar. At nýta grundleggjandi 

keldukritikk. 

 

Mynd: Napoleon Smith, 2018 

For hundin, eri eg bundin? 
Vit hava eina ørgrynnu av møguleikum og vit kunnu velja og vraka, sum okkum lystir, men eru vit altíð tilvitað um, hvat vit velja 
til, og hvat vit velja frá? 

Tað er natúrligt at velja tað til, sum skapar eina góða kenslu í okkum. Tað kann vera so nógv ymiskt, sum skapar eina góða 
kenslu. Tað kann vera, tá ið vit eta, renna, keypa, spæla teldu, gera reint, strúka skjúrtur, arbeiða í havanum og so framvegis, 
ella vit kunnu fáa eina góða kenslu kemiskt við at brúka ymisk evni so sum tubbak, rúsdrekka og rúsevni. 

Tað er munur á vana og bundinskapi. Markið ímillum vana og bundinskap er sera flótandi og flytur seg frá einum ringum vana til 
eina støðu, har alt dettur frá hvørjum øðrum. Tað er lættari at steðga einum vana enn at steðga bundinskapi. Bundinskapur 
yvirtekur stýringina, og tá er truplari at steðga aftur. Bundinskapurin kann føra til beinleiðis misnýtslu. 

Við spurninginum “For hundin, eri eg bundin?” vil Fólkaheilsuráðið varpa ljós á bundinskap og vóna at fólk verða meira tilvitað 
um bundinskap. 

Átaki byrjar við 4 stuttum filmum, sum snúgva seg um royking, rúsdrekka, rúsevni og doping. Í heyst koma fleiri filmar við øðrum 
evnum. Filmarnir leggja upp til, at finna nøgdsemi á ein meira gagnligan hátt, so vit kunnu vera hugbundin í virksemi og 
áhugamálum, ið geva meining fyri okkum, uttan at bundinskapur tekur ræði á okkum. 

Átak frá Fólkaheilsuráðnum: http://folkaheilsa.fo/news-for+hundin+eri+eg+bundin.htm   

 Hyggið eftir hesum fýra videobrotunum um rús. Skrivið niður, meðan tú hyggur eftir filminum.  

 Kjakist um hvørjar avleiðingar ymisk rúsevni hava. 

 Til ber eisini at skriva svarini upp á talvuna ella í eina talvu í einum online-skjali. 

 

 
Ungdómur og royking:  
http://folkaheilsa.fo/news-ungdomur+og+royking.htm 

 

 
Talv og alkohol:  
http://folkaheilsa.fo/news-alkohol.htm  

  

 
Doping og snýt: 
http://folkaheilsa.fo/news-itrottur+og+doping.htm 
 

 

 
Dirvi og rúsevni:  
http://folkaheilsa.fo/news-ung+og+rusevni.htm 

Rúsur og leiklutir 
 

Næmingabókin, kapittul 2 

Førleikar:  

 At lesa samfelagsfakligar tekstir. At samanbera og meta um samfelagsfakligar tekstir. 

 At leggja fram faklig úrslit munnliga. At brúka ymiskar framløguhættir, m.a. eisini at brúka KT at stuðla 

framløgur við. 

Být flokkin upp í fýra bólkar. Hvør bólkur ger eitt leiklutaspæl um 1) royking, 2) rúsdrekka, 3) rúsevni og 4) doping. Í 
hvørjum bólki skulu vera minst hesir leiklutir: 1) Tann skrappi/a, 2) Tann varni/a, 3) Tann frelsti/a, 4) Heilsufjepparin, 
5) Tann líkaglaði/a. Til ber eisini at hava fleiri leiklutir eftir tørvi. 

Spælið síðani sjónleikirnar fyri flokkinum.  

 

 
Ungdómur og royking:  
http://folkaheilsa.fo/news-ungdomur+og+royking.htm 

 
Talv og alkohol:  
http://folkaheilsa.fo/news-alkohol.htm  

  

 
Doping og snýt: 
http://folkaheilsa.fo/news-itrottur+og+doping.htm 
 

 

 
Dirvi og rúsevni:  
http://folkaheilsa.fo/news-ung+og+rusevni.htm 

Liv lívið 
 

Næmingabókin, kapittul 2, serliga síður 21-27 

Førleikar: 

 At lesa samfelagsfakligar tekstir. At samanbera og meta um samfelagsfakligar tekstir. 

 At leita sær týðandi og álítandi vitan, bæði gjøgnum internetið og fysiskar miðlar. At nýta grundleggjandi 

keldukritikk. 

 

Blái krossur hevur gjørt ungdómssíðuna Liv Lívið. https://www.livlivid.fo/   

Nógvir áhugafelagsskapir royna at ávirka samfelagið.  

 Hvørjar hættir nýtir hendan heimasíðan til at royna at fáa fólk at gevast at rúsa seg? Upplýsing? Fyrimunir? 

Felagsskap? Sosialt trýst? Annað? 

 Liv lívið hevur samrøður við Manuel Delgado, Tótu Akursmørk og Ester Skála. Hyggið eftir samrøðunum og 

skrivið niður teirra høvuðsboðskapir.  

 Tosið um hvørjar orsøkir eru til, at Blái Krossur vil hava júst hesi viðurskifti fram? 

 Tosið um hvørji onnur viðurskifti kundu verið áhugaverd viðvíkjandi rúsmisnýtslu. 

3 Lógarbrot og revsing 
 

Undirvísingargongdir: 

 Harðskapur 

 Revsing 

 SSP – um at ferðast á Netinum 

 

 
Mynd: Napoleon Smith, 2018  

Harðskapur 
 

Næmingabókin, síða 42-45 

Førleikar:  

 At lesa samfelagsfakligar tekstir. At samanbera og meta um samfelagsfakligar tekstir. 

 At leita sær týðandi og álítandi vitan, bæði gjøgnum internetið og fysiskar miðlar. At nýta grundleggjandi 

keldukritikk. 

 At leggja fram faklig úrslit munnliga. At brúka ymiskar framløguhættir, m.a. eisini at brúka KT at stuðla 

framløgur við. 

 

Farið inn á ymiskar føroyskar portalar. Á øllum portalum eru leitifelt, har til ber at leita við leitorðum. Nýt t.d. orðini í 
talvuni á síður 42 í Samfelagið – og vit.  

 Hvussu nógv tíðindi finna tit um ymisku sløgini av lógarbrotum?  

 Hvat snúgva tíðindini seg um? Takið onkra søgu fram á stórskíggja. 

 Er nakar munur á hvussu ymiskir portalar skriva um harðskap? 

 Er nakar munur á hvussu nógv ymiskir portalar skriva um harðskap? 

Dømi um portalar: 

 Dimma.fo 

 In.fo 

 Kringvarp.fo 

 Portal.fo  

 Nordlysid.fo 

 R7.fo  

 VP.fo  

Revsing 
 

Næmingabókin, síða 46-59 

Førleikar:  

 At leita sær týðandi og álítandi vitan, bæði gjøgnum internetið og fysiskar miðlar. At nýta grundleggjandi 

keldukritikk. 

 At lesa samfelagsfakligar tekstir. At samanbera og meta um samfelagsfakligar tekstir. 

Sorinskrivarin (Føroya rættur) hevur samandrátt yvir dómar á heimasíðuni.  

 Farið inn á: Føroya rættur > Tíðindi > Samandráttur av dómum. Finna tit einki, ber til at skriva “Samandráttur 

av dómum” í leitifeltið.   

 Hyggið eftir teimum 10 seinastu dómunum og setið teir upp eftir hvussu hørð revsingin var. Neyðugt er ikki 

at lesa allar dómarnar, einans niðasta brotið: “Thi kendes for ret”. 

 Hvat halda tit um revsingarnar? Eru tær nøktandi í mun til brotsverkið? 

SSP – Um at ferðast á Netinum 
 

Næmingabókin, síða 48 

Nógvar góðar undirvísingargongdir eru at finna á Snar. 

Undirvísingartilfar liggur inni á snar.fo/ssp viðvíkjandi at ferðast á Netinum. Til ber at brúka partar av hesum í 
sambandi við kapittul 3: Lógarbrot og revsing. 

Um at ferðast á netinum 
At reika á netinum er ein natúrligur partur av gerandisdegnum hjá flest øllum, bæði børnum og vaksnum. Hetta 
setur krøv um skilagóðan atburð og hvussu tú tryggjar títt privatlív. 

Ein væl tilrættisløgd undirvísingargongd í ymiskum lærugreinum, har næm ing urin fer í dýpdina saman við sínum 
floksfeløgum, tryggjar at evnið verður tikið í álvara og fær neyðuga viðgerð. 

Somuleiðis er sera umráðandi, at foreldr ini hava ein virknan leiklut. Fyri hvørt evni er ein heimasetningur, har for-
eldrini og barnið í felag viðgera ymiskar spurningar, ið stinga seg upp í kjalarvørrinum av kunningartøknini. 
Undirvísingartilfarið leggur dent á fimm viðkomandi tættir, ið stuðla upp undir fyribyrgjandi gongdina, ið er: 

VITAN + HUGBURÐUR = ATBURÐUR  

Ein slík skipað tilgongd er – saman við foreldrafundum og øðrum átøkum í SSP – við til at menta okkara børn og 
ungu til at gerast skilagóðir og vandalig ir brúkarar, tá ið teir reika á net in um og brúka mongu pallarnir og 
samskiftishætt irnar har. 

4. Arbeiði og útbúgving 
 

Undirvísingargongdir: 

 Arbeiði og ættarlið (heimaarbeiði) 

 Hugskot til at betra um skúlaumhvørvið 

 Útbúgving og førleikamenning 

Arbeiði og ættarlið (heimarbeiði) 
 

Næmingabókin, síða 61-62 

Førleikar: 

 At fremja samfelagsfrøðiligar kanningar, bæði av kvalitativum og kvantitativum slagi. At skilja, nær teir 

ymisku kanningarhættirnir eru hóskandi at brúka. 

 At eygleiða einfaldar samfelagsligar samanhangir í nærumhvørvinum. At gera kanningararbeiði úti í 

samfelagnum, har smærri einfaldar samrøður ella spurnakanningar verða nýttar. 

 

Hvør næmingur fer heim til síni foreldur og kannar hvørjum foreldrini, ommur/abbar og langommur/-abbar arbeiddu 
við og hvar tey búðu. Úrslitið verður skrivað í talvuna niðanfyri. 

Síðani telja tit øll skjølini upp og seta upp í stabbamyndir, hvat tey trý ættarliðini arbeiddu við. Til ber at deila 
arbeiðini upp í tilfeingis-, framleiðslu- og tænastuvinnur (síða 61). Tey, ið hava verið heimagangandi ella uttan 
arbeiði, fáa sín egna stabba. Samanberið síðani býtið millum ættarlið. Hvørjar broytingar eru hendar? Hví eru hesar 
broytingar hendar? 

Tosið eisini um hvussu størv eru gingin í arv frá ættarliði til ættarlið ella um ávís størv kunnu setast í samband við 
ávísar bygdir/øki. 

  

Mamma 
 
 
 
 
 

Pápi 
 
 
 
 

Omma 
 
 
 
 
 

Abbi 
 
 
 
 

Omma 
 
 
 
 

Abbi 
 
 
 
 

Langomma 
 
 
 
 
 
 

Langabbi 
 
 
 
 
 

Langomma 
 
 
 
 
 

Langabbi 
 
 
 
 
 

Langomma 
 
 
 
 
 

Langabbi 
 
 
 
 
 

Langomma 
 
 
 
 
 

Langabbi 

Hugskot til at betra um skúlaumhvørvið 
 

Næmingabókin, síða 61-65 

Førleikar: 

 At orða fakligar ivamálsorðingar og svara teimum. At skilja millum ivamálsorðingar og háttaløg á ymiskum 

taksonomiskum stigum (Bloom).  

 At leggja fram faklig úrslit munnliga. At brúka ymiskar framløguhættir, m.a. eisini at brúka KT at stuðla 

framløgur við. 

Být flokkin upp í 9 ella 12 bólkar við 2-3 næmingum í hvørjum. Eru 9 bólkar, eita teir sostatt: A1, A2, A3, B1, B2, 
B3, C1, C2, C3. Hvør av hesum bólkum skal hava ein formann og ein skrivara.  

Nú verður farið í teigabólkar (A, B, C). 

A-bólkarnir fara saman at finna loysnir upp á betri útiumhvørvi á skúlanum. B-bólkarnir fara saman at finna loysnir 
upp á betri undirvísingarhøli í skúlanum. C-bólkarnir fara saman at finna loysnir upp á betri KT á skúlanum. (D-
bólkar fáa okkurt annað evni eftir ynski). Hetta tekur umleið 45 minuttir. Skrivararnir mugu minnast til at skriva 
fundarfrágreiðing, tí hon skal brúkast seinni.  

Eftir hetta fara bólkarnir sundur í raðarbólkar (1, 2, 3). 

Formaðurin í hvørjum bólki leggur fram fyri hinum raðarbólkunum, tvs. at formaðurin í A1 leggur fram fyri B1 og 
C1. Síðani leggur formaðurin fyri B1 fram fyri A1 og C1. Formaðurin í C1 leggur at enda fram fyri A1 og B1. Hvør 
framløga tekur umleið 10 minuttir.  

Tað sama hendir raðarbólkum 2 og 3.   

Eftir hetta deila skrivararnir allar fundarfrágreiðingarnar á floksbólkinum.  

Kjakist um hvørji hugskot eru best. Er nakað, ið tit kundu hugsað tykkum at víst skúlaleiðsluni ella 
næmingaráðnum? 

 Teigabólkur A 
 
(Hvat kunnu vit 
gera fyri at betra 
um útiumhvørvið á 
skúlanum? Hvussu 
kann tað gerast? 
Hvør kann gera 
tað?) 

Teigabólkur B 
 
(Hvat kunnu vit 
gera fyri at betra 
um 
undirvísingarhølini í 
skúlanu? Hvussu 
kann tað gerast? 
Hvør kann gera 
tað?) 

Teigabólkur C 
 
(Hvat kunnu vit 
gera fyri at betra 
um KT á skúlanum? 
Hvussu kann tað 
gerast? Hvør kann 
gera tað?) 

Teigabólkur D 
 
(evt. eyka evni) 

Raðarbólkur 1 
 

Andras (form.) 
Birita (skr.) 
Tummas 

Cecilia  
Dagfinur 
Una 

Esmar 
Fríða 
Vinjard 

 

Raðarbólkur 2 
 

Gunna 
Hallur 
Øssur 

Ingvard 
Jóhanna 
Ågot 

Karolina 
Líggjas 
Ólavur 

 

Raðarbólkur 3 
 

Martin 
Nikolina 
Ása 

Olivia 
Pætur 

Rasmus 
Sarita 

 

Raðarbólkur 4 
 

    

 

(Meiri kann lesast um matrixbólkar á “Fleksibel Læring Marselisborg Gymnasium”.) 

Útbúgving og førleikamenning 
 

Næmingabókin, síða 74-81 

Førleikar: 

 At fremja samfelagsfrøðiligar kanningar, bæði av kvalitativum og kvantitativum slagi. At skilja, nær teir 

ymisku kanningarhættirnir eru hóskandi at brúka. 

 At leggja fram faklig úrslit munnliga. At brúka ymiskar framløguhættir, m.a. eisini at brúka KT at stuðla 

framløgur við. 

 At eygleiða einfaldar samfelagsligar samanhangir í nærumhvørvinum. At gera kanningararbeiði úti í 

samfelagnum, har smærri einfaldar samrøður ella spurnakanningar verða nýttar. 

 At leita sær týðandi og álítandi vitan, bæði gjøgnum internetið og fysiskar miðlar. At nýta grundleggjandi 

keldukritikk. 

 

Skipa flokkin í bólkar. Í bólkinum skal vera formaður, skrivari og aðrir limir. Hvør bólkur fær ábyrgd av at kanna hvør 
sítt arbeiðspláss í lokaløkinum (antin privat ella alment). Hvør bólkur orðar spurningar til samrøður. Formaðurin spyr 
og skrivarin skrivar svarini niður. 

Her eru tvey uppskot til spurningar. Leggið fleiri afturat eftir tørvi:  

 Hvørjar førleikar skal man hava fyri at arbeiða á hesum arbeiðsplássinum? 

 Hvør útbúgving kann geva førleikar til at arbeiða á hesum arbeiðsplássinum?  

 O.s.fr. 

 

Tá næmingarnir hava gjørt kanningarnar, verða tær lagdar fram fyri flokkinum. Um tíð er til tess, ber til at seta tær 
upp í framløguforrit. Annars kunnu bólkarnir eisini leggja útfylta spurnaskjalið fram.  

5. Politiskar skipanir og val 
 

Undirvísingargongdir: 

 Arbeiði og ættarlið (heimaarbeiði) 

 Hugskot til at betra skúlaumhvørvið 

 Útbúgving og førleikamenning 

Arbeiði í politiskum flokkum 
 

Næmingabókin, síða 89-93 

Førleikar:  

 At lesa samfelagsfakligar tekstir. At samanbera og meta um samfelagsfakligar tekstir. 

 At leggja fram faklig úrslit munnliga. At brúka ymiskar framløguhættir, m.a. eisini at brúka KT at stuðla 

framløgur við. 

Flokkurin verður býttur sundur í fýra politiskar flokkar (bólkar): 

 Sosialistiski flokkurin 

 Liberalistiski flokkurin 

 Konservativi flokkurin 

Politisku flokkarnir skulu nú orða eitt uppskot til barnaansing í kommununi. Hvussu hevði tín flokkur skipað 
barnaansingina? Hygg í talvuna niðanfyri fyri at síggja hvat sosialistar, konservativ og liberalistar ofta halda. 
Leggið síðani tykkara politikk-uppskot fram fyri restini av flokkinum.  

Hugsjón Sosialisma (vinstra) 
 

Konservatisma (mið) Liberalisma (høgra) 

Tað almenna 
(staturin) 

Skal vera leiðandi í 
samfelagnum. 
 

Skal fylla nakað í 
samfelagnum. 

Skal vera so lítið sum 
gjørligt. 

Privat ogn Er í lagi, men tað almenna 
skal eiga stóran part av 
samfelagnum. 
 

Er berandi fyri samfelagið. Er berandi fyri samfelagið. 

Frælsið hjá 
einstaklinginum 

Hevur minni týdning enn 
felagsskapurin. 
 

Hevur stóran týdning, men 
við ábyrgd fyri samfelagið. 

Er altavgerandi. 

Familjan 
 
 

Hevur minni at siga. 
 

Er berandi fyri samfelagið. 
 

Hevur ávísan týdning.  

Nærsamfelagið 
(lokalsamfelagið) 
 

Hevur nógv at siga. Er berandi fyri samfelagið. 
 

Hevur ikki so nógv at siga. 

Kapping millum 
einstaklingar 

Er ikki góð. Betri er at 
samstarva. 

Er í lagi. Men øll mugu eisini 
samstarva. 

Er altavgerandi. Men man 
kann samstarva um at 
kappast.  

Javnaður Er altavgerandi. Øll eiga at 
hava góð kor. 

Er í lagi, men tað er týðandi, 
at tey ovastu í samfelagnum 
hava ræðið. 
 

Er av tí ringa. Tey dugnaligu 
skulu fáa ágóðan av sínum 
arbeiði.  

Skatturin Skal vera høgur, og tey ríku 
skulu gjalda lutfalsliga mest. 
 

Skal ikki vera so høgur. Skal vera lágur og flatur. 

Brúkaragjald Er ikki gott, tí tey fátæku 
hava illa ráð at gjalda. 
 

Er í lagi í nógvum førum. Er altíð gott. 

Siðvenjur 
 
 

Eru ikki neyðugar. Eru týdningarmiklar. Eru av tí ringa.  

Stuðul 
 
 

Er góður og skal gevast 
øllum, ið tørva. 

Eigur bara at gevast til tey, 
ið hava uppiborið tað. 

Er av tí ringa. Fólk skulu 
klára seg sjálvi.  

Broyt fólkaskúlalógina! 
 

Næmingabókin, síða 92-97 

Førleikar: 

 At lesa og endurgeva einfaldar hugtaksmyndlar. At knýta hugtaksmyndlar til kvantitativa og kvalitativa vitan. 

Veljið 12 næmingar til teir 12 leiklutirnar í talvuni niðanfyri. Restin av flokkinum verður býtt í samgongu og 
andstøðu. Samgongan skal helst hava meiriluta. Evnið til eina stutta lógarbroyting viðvíkjandi fólkaskúlan.  

Sendið síðani málið runt í politisku skipanini, har teir 12 næmingarnir spæla sínar leiklutir fyri restini av flokkinum. 
Nýtið opnuna á síðu 94-95 sum hjálp. Minnist til, at málið kann saktans koma til sama persón fleiri ferðir. Tá 
atkvøðugreiðslur eru, atkvøða næmingarnir, ið ikki hava spælt nakran leiklut.  

Teknið á talvuna eina modell yvir hvussu leiðin hjá lógaruppskotinum var.    

Best er um næmingarnir sjálvir stýra tilgongdini, men lærararin má vera klárur at lofta støðuni, um næmingarnir 
ivast. 

 

Løgmaður 
Landsstýrisfólk í 

mentamálum 
Embætisfólk í 
Landsstýrinum Lógartænastan 

Áhugafelagsskapur Løgtingsformaður 

Framsøgufólk í 
mentamálum hjá 
samgonguflokki 

 

Framsøgufólk í 
mentamálum hjá 
andstøðuflokki 

Formaður í 
Mentanarnevndini 

Minniluti í 
Mentanarnevndini 

Embætisfólk í 
Løgtinginum 

Tíðindafólk 

Politiskir flokkar í Norðurlondum 
 

Næmingabókin, síða 100-105 

Førleikar: 

 At lesa samfelagsfakligar tekstir. At samanbera og meta um samfelagsfakligar tekstir. 

 At leita sær týðandi og álítandi vitan, bæði gjøgnum internetið og fysiskar miðlar. At nýta grundleggjandi 

keldukritikk. 

 

Skipið flokkin í bólkar. Hvør bólkur fær til uppgávu at kanna, hvørjir politiskir flokkar eru í hinum Norðurlondunum. 
Ikki er neyðugt at velja øll londini. Um tit hava hug og tíð, kunnu tit eisini kanna hvørjir populistiskir flokkar og 
grønir flokkar eru í hinum londunum. Eru nakrir av føroysku flokkunum populistiskir? 

Í talvuni niðanfyri er sum dømi skrivað hvørjir danskir flokkar samsvara við føroysku flokkarnar. 

Finnið upplýsingar á Netinum.  

Føroyar 

 

Danmark 

 

Noreg 

 

Svøríki 

 

Ísland 

 

Finnland 

 

Grønland 

 

Áland 

 
Fólka-
flokkurin 

Det Konser-
vative 
Folkeparti 
 

      

Framsókn 
 

Liberal 
Alliance 
 

      

Sambands
-flokkurin 
 

Venstre       

Sjálvstýri 
 

Det 
Radikale 
Venstre 

      

Mið-
flokkurin 
 

Kristen-
demo-
kraterne 

      

Tjóðveldi 
 

? 
 
 

      

Javnaðar-
flokkurin 
 

Socialdemo-
kraterne 

      

Vinstra-
populisma 

Socialistisk 
Folkeparti, 
Enhedsliste
n 

      

Høgra-
populisma 

Nye 
Borgerlige, 
Dansk 
Folkeparti 

      

Grønir 
flokkar 
 

Alternativet       

 


